
Mahishasurakritam Devi Stotram

महिषासुरकृतं   देवीस्तोत्रम् 

(कात्यायनी)
दानव उवाच ।
जय देवि जयाचिन्त्ये जय सर्वसुरेश्वरि  ।
जय सर्वगते  देवि  जय सर्वजनप्रिये  ॥ ५८॥
जय कामप्रदे नित्यं जय त्रैलोक्यसुन्दरि   ।
जय त्रैलोक्य  रक्षार्थमुद्यते    ह्यकुतोभये  ॥ ५९॥
जय देवि कृतानन्दे  जय दैत्यविनाशिनि  ।
जय क्लेशच्छिदे कान्ते जयाभक्तविमोहदे ॥ ६०॥
त्वं सृष्टिस्त्वं वरा देवी त्वं लक्ष्मीस्त्वं सरस्वती ।
त्वं स्वाहा त्वं स्वधा तुष्टिः  पुष्टिर्मेधा  धृतिः क्षमा ॥ ६१॥
तस्मात्कुरु प्रसादं मे  प्राणान् रक्ष दयां कुरु ।
प्रणतस्य सुदीनस्य  हीनस्य च विशेषतः ॥ ६२॥
अहं दुर्वाससा  शप्तो हिरण्याक्षसुतो  बली ।
महिषत्वं समानीतस्त्वया देवी विमोक्षितः ॥ ६३॥
तस्माद्दर्पः  प्रमुक्तोऽद्य  मया दानवसम्भवः ।
किङ्करत्वं प्रयास्यामि साम्प्रतं ते  सुरेश्वरि  ॥ ६४॥
जय सर्वगते  देवि  सर्वदुष्टविनाशिनि  ॥ ६५॥
इति श्रीस्कन्दपुराणे   नागरखण्डे एकविंशाधिकशततमाध्यायान्तर्गतं

महिषासुरकृतं   देवीस्तोत्रं  समाप्तम् ।
स्कन्दपुराण  । नागरखण्ड । अध्याय १२१/५८-६५॥

